
CONVENIO DE COLABORACION ENTRE AUGAS DE GALICIA E O CONCELLO DE BOBORAS
PARA A EXECUCION DA ACTUACION DE "RENOVACION DAS REDES DE ABASTECEMENTO,
SANEAMENTO E PLUVIAIS NA TRAVESIA DE A ALMUZARA. BOBORAS (OURENSE)",
COFINANCIADO POLO FONDO EUROPEO AGRICOLA DE DESENVOLVEMENTO RURAL
(FEADER) NO MARCO DO PLAN ESTRATEXICO DA PAC 2023-2027

Angeles Vazquez Mejuto, conselleira de Medio Ambiente e Cambio Climatico, nomeada
polo Decreto 44/2024, do 14 de abril, en nome e representacion da entidade publica
empresarial Augas de Galicia, na sua condicion de Presidenta de Augas de Galicia, no
exercicio das funcions atribuidas polos artigos 13 da Lei 9/2010, do 4 de novembro, de
augas de Galicia e 6 do Estatuto da entidade publica empresarial Augas de Galicia,
aprobado polo Decreto 32/2012, do 12 de xaneiro, en relacién co artigo 2.b.1 do Decreto
49/2024, do 22 de abril, polo que se fixa a estrutura orgdnica das consellerias da Xunta de

Galicia

Ana Patricia Torres Madureira, alcaldesa do Concello de Bobords, no exercicio das
atribuciéns conferidas no artigo 21 da Lei 7/1985, do 2 de abril, reguladora das bases do

réxime local

EXPONEN

Primeiro. O Concello de Boboras ten atribuidas competencias en materia de
abastecemento de auga potable e de saneamento con base na Lei 7/1985, do 2 de abril,
reguladora das bases do réxime local, que nos seus artigos 25.2 c), 26.1 a) e 86.2 configura o
abastecemento domiciliario de auga potable e o saneamento e a depuracién de augas
residuais como un servizo de competencia local, nos termos establecidos pola lexislacion da

Comunidade Auténoma.

Neste senso, o artigo 80.2 |) da Lei 5/1997, do 22 de xullo, reguladora da Administracién
local de Galicia, sinala como competencias atribuidas as entidades locais o abastecemento
de auga e o tratamento de augas residuais, delimitando a Lei 9/2010, do 4 de novembro, de

augas de Galicia o reparto competencial neste eido, resultando competencia das entidades

locais, en materia de execucidon de obras, as que teflan por obxecto o abastecemento
domiciliario de auga potable (artigo 5.1 a)) a rede de sumidoiros (artigo 5.1 b)), redes de
distribucién (artigo 27.2 c)), a execucidon de calquera obra no eido do saneamento e/ou a
depuracion que non tefia sido declarada de interese publico por algun dos medios do artigo
28 da Lei 9/2010, do 4 de novembro, de augas de Galicia (artigos 27.2 a)) en relacién co
artigo 5.1 ¢).

Ademais, o artigo 27.2 da citada Lei 9/2010, do 4 de novembro, establece a competencia
das entidades locais en materia de elaboracion e aprobacién de proxectos de obras e
execucién de infraestruturas cando se trate de obras da sta competencia asi como a

explotacidn dos servizos da sua competencia.

Segundo. Augas de Galicia, entidade creada pola Lei 9/2010, do 4 de novembro, de augas
de Galicia e regulada polo Decreto 32/2012, do 12 de xaneiro, polo que se aproba o seu
estatuto é unha entidade publica empresarial do sector publico autonémico de Galicia,
adscrita a Conselleria de Medio Ambiente e Cambio Climatico, con personalidade xuridica
propia e plena capacidade de obrar para o cumprimento dos seus fins, e constitie o medio,
xunto co resto de 6rganos que integran a Administracién hidrdulica de Galicia, a través do
cal a Comunidade Auténoma de Galicia exerce as suas competencias en materia de augas e

obras hidraulicas.

De acordo co establecido na Lei 9/2010, do 4 de novembro, de augas de Galicia, entre as
competencias de Augas de Galicia en materia de abastecemento atdpanse, con caracter
xeral, a adopcién de medidas que garantan o abastecemento aos municipios (artigo 31.1) e a
supervision das redes basicas de abastecemento en alta (artigo 31). En calquera caso, as
competencias da Comunidade Auténoma de Galicia exerceranse sempre de conformidade
co principio de garantia e eficacia na prestacion do servizo publico de abastecemento
(artigo 3.1.f)).

En materia de saneamento, atdpanse entre as competencias de Augas de Galicia, a
ordenacién administrativa e a planificacion das obras hidrdulicas non declaradas de
interese xeral (artigo 4.1 a) e, de xeito concreto, no dmbito do saneamento e a depuracion,

correspondelle a ordenaciéon dos servizos de saneamento en alta (artigo 11.5 a) e a

elaboracién dos criterios de coordinacion das actuacions das entidades locais (artigos 11.5

b) e 26.2 d), entre outras.

Terceiro. A actuacién da Comunidade Auténoma de Galicia e das entidades locais no
ambito do abastecemento terd por finalidade a garantia de subministracion de auga en
calidade e cantidade axeitada aos nucleos de poboacion legalmente constituidos, nos

termos establecidos na planificacion.

No ambito do saneamento e depuracién de augas residuais tera por finalidade contribuir a
execucién do bo estado ecoloxico das augas e dos ecosistemas asociados mediante o
cumprimento dos obxectivos establecidos na lexislaciéon aplicable, fomentandose a

reutilizacién das augas depuradas cando isto sexa viable.

Para a consecucién destes e dos restantes fins e obxectivos establecidos en materia de
abastecemento e saneamento, a Lei 9/2010, do 4 de novembro, de augas de Galicia,
establece un mandato de colaboracion entre as entidades locais, que ostentan
competencias na materia e a Comunidade Auténoma de Galicia. A natureza da colaboracion
pode ser técnica e/ou financeira e articularse a través de diversos mecanismos como son, a
participacion de Augas de Galicia na construcion e explotacion de obras que sexan
competencia das entidades locais galegas (artigo 11.3 d), e a regulacion ou outorgamento

de auxilios econémicos as entidades locais en materias da sia competencia (artigo 26.3).

O artigo 17 da Lei 1/2022, do 12 de xullo, de mellora da xestién do ciclo integral da auga,
establece que as administracidns publicas titulares de infraestruturas e as administracions
publicas responsables dos servizos relacionados coa xestidon do ciclo integral da auga
traballaran para conseguir, entre outros obxectivos xerais, os seguintes: a mellora e
innovacion na xestion do ciclo integral da auga e nas tecnoloxias aplicables para
incrementar a eficiencia no uso e na protecciéon dos recursos hidricos, coa utilizacién das
mellores técnicas dispofiibles; a realizacion dos labores de mantemento e reparacion
axeitados para protexer as infraestruturas existentes e conservalas nas condiciéns éptimas
para a prestacidn dos servizos; ou a reposicion das infraestruturas vinculadas a xestién do

ciclo integral da auga cando esgoten a sua vida util.

Cuarto. O artigo 57 da Lei 7/1985, do 2 de abril, reguladora das bases do réxime local e o
194 da Lei 5/1997, do 22 de xullo, da Administracion local de Galicia determinan que a
cooperacién econdmica, técnica e administrativa entre a Administracién Local e as
Administraciéns do Estado e das Comunidades Auténomas, tanto en servizos locais como
en asuntos de interese comun, desenvolverase con caracter voluntario, baixo as formas e
nos termos previstos nas leis, podendo ter lugar, en todo caso, mediante os convenios

administrativos que subscriban.

Asi mesmo, o artigo 30 da Lei 9/2010, do 4 de novembro, de augas de Galicia, establece un
mandato xeral de colaboracién entre administracions coa finalidade de acadar os
obxectivos das politicas de abastecemento, saneamento e depuracién, para o que dispén a
celebracién dos convenios precisos, sen prexuizo da utilizacion doutras posibles técnicas de

colaboracion.

Quinto. As redes de abastecemento e saneamento na travesia de A Almuzara no Concello

de Boboras tefien unha antigliidade superior aos 50 anos.

A maioria das tubaxes da rede de abastecemento estan nun estado precario, presentando

fisuras e gretas que provocan elevadas fugas e roturas frecuentes.

A tubaxe da rede de saneamento presenta numerosos danos como abertura de xuntas,
atoamentos puntuais que provocan filtracions nas vivendas adxacentes, creando un

problema de salubridade importante.

Na travesia de A Almuzara non existe rede de pluviais en ningin tramo, estando conectados
os sumidoiros existentes coa rede de saneamento, 0 que provoca que a fosa séptica

existente se someta a uns caudais moi superiores aos aconsellables.

Polo tanto, é necesario acometer as obras necesarias para renovar as redes de
abastecemento, saneamento e pluviais na travesia de A Almuzara co fin de garantir un
subministro de auga potable en calidade e cantidade suficiente e evitar problemas de
salubridade nas vivendas da zona a consecuencia do deficiente funcionamento da rede de

saneamento.

Sexto. As actuacions obxecto deste convenio serdn cofinanciadas pola Unién Europea a
través do Fondo Europeo Agricola de Desenvolvemento Rural (FEADER), no marco do Plan
Estratéxico da PAC 2023-2027 (PEPAC) de Espafia para a axuda da Unién financiada polo
Fondo Europeo Agricola de Garantia e o Fondo Europeo Agricola de Desenvolvemento Rural,
aprobado por Decision de execucion da Comision C (2022) 6017 final do 31 de agosto de
2022, e as suas modificaciéons, que deron lugar & versién vixente do PEPAC aprobada
mediante Decision de Execucion da Comision C (2025) 8557 final, do 12 de decembro de

2025.

Sétimo. A vista do exposto, as partes consideran necesario establecer unha férmula

coordinada para garantir o financiamento da citada actuacién.

Sobre a base do ata aqui exposto, as partes acordan outorgar o presente convenio de

colaboracién de acordo coas seguintes:

CLAUSULAS
PRIMEIRA. OBXECTO

Este convenio ten por obxecto establecer as condicidns basicas para a colaboracién entre
Augas de Galicia e o Concello de Bobords que permitan acometer e incorporar ao
patrimonio publico municipal as obras para a execucidn da actuacion “Renovacion das redes
de abastecemento, saneamento e pluvias na travesia de A Almuzara. Boboras (Ourense)”, a
sua posta en servizo, a sua explotacion e a sua conservacién e mantemento nos termos

establecidos nas cldusulas seguintes.

SEGUNDA. OBRIGAS XERAIS DE AUGAS DE GALICIA
Para o cumprimento do obxecto deste convenio, Augas de Galicia obrigase a:

1. Contratar a execucion das obras. Nesta obriga incluense:

a) As actuacions necesarias de comunicacion, direcciéon das obras, coordinacién de
seguridade e salde e xestidn da obra ata completar a sua finalizacién, formalizacién
da recepcion de conformidade co estipulado na lexislaciéon vixente en materia de

contratos e posta a disposicién do concello que adquirira a titularidade das obras.

b) A execucién, de ser o caso, de modificaciéns xustificadas das obras, ata que as
construcions merezan a plena conformidade de Augas de Galicia, por producirse o
acto formal de recepcién e atoparse en condiciéns de ser entregadas ao concello
para a sua incorporacion ao servizo e uso publico.

Se durante a execucién das obras de referencia fora necesario modificar o proxecto,

estes proxectos seran redactados, supervisados e aprobados por Augas de Galicia.

c) A realizacidon dos tramites necesarios para que o contratista repare aqueles defectos
imputables a sUa execucidn e que se manifesten con posterioridade ao acto de
recepcion, durante o prazo de garantia das obras, de conformidade co disposto na
lexislacién vixente en materia de contratos. Esta garantia non cubrira os danos por
un uso inadecuado das instalacidons, nin os debidos a actos vandalicos, nin as
deterioraciéns debidas ao paso do tempo, nin defectos ou danos por

incumprimentos da normativa sanitaria ou en materia de vertidos.
2. Financiar as actuaciéns nos termos estipulados no convenio.

3. Cumprir as obrigas derivadas do financiamento das obras con fondos europeos, de ser o

caso.

4. Colaborar coa outra parte no desempefio das suas obrigas e afrontar e intentar resolver,
conforme aos principios de boa fe e lealdade, calquera dificultades ou problemas que
poidan xurdir no desenvolvemento da actuacion, tendo como unico criterio da sua xestion, o

logro dos obxectivos que se pretenden alcanzar con esta obra hidraulica.

5. Comunicar ao concello o inicio do prazo minimo de cinco anos desde o pagamento final a
Augas de Galicia durante o cal o concello deberd cumprir a obriga de mantemento e

conservacion das obras previstas neste convenio.

TERCEIRA. OBRIGAS XERAIS DO CONCELLO

1. Para o cumprimento do obxecto deste convenio, e durante toda a sua vixencia o concello

obrigase a:

a) Financiar as actuacidéns nos termos estipulados no convenio.

b) Cumprir as obrigas derivadas do financiamento das obras con fondos europeos, de

ser O caso.

c) Asumir os custos que se xeren pola tramitacién dos procedementos para obter os
permisos, licencias e autorizaciéns regulamentarias. Non habera liquidacion
ningunha de tributo municipal a que puidera dar lugar a execucion das obras, ao ser
o concello titular destas. O concello asume tamén ao seu cargo o pagamento de
calquera tributo de caracter non local, derivado da construcion ou explotacion das

obras obxecto do convenio.

d) Colaborar con Augas de Galicia no desempeiio das suas obrigas e afrontar e intentar
resolver, conforme aos principios de boa fe e lealdade, calquera dificultades ou
problemas que poidan xurdir no desenvolvemento da actuacién, tendo como Unico
criterio da sua xestidn, o logro dos obxectivos que se pretenden alcanzar con este

convenio.

2. Con caracter previo 4 licitacion das obras, o concello obrigase a:

a) Achegar a documentacién contable en fase de disposicion de gasto (fase D) que
recolla a sta achega econdmica, no caso de que non se achegase antes da sinatura

do convenio.

b) Asumir a realizacion das xestidns pertinentes, ante os organismos que
correspondan, para a obtencion dos permisos, licencias e autorizacidns

regulamentarias que sexan necesarias para a licitacion e execucién das obras.

c) No caso de que o proxecto das obras requira o seu sometemento a tramites de
informacion publica preceptiva consonte & normativa de aplicacién, emitir unha
certificacién acreditativa de telo sometido a este tramite, & que se xuntara, no seu
caso, un informe onde se dea contestacién as alegacidéns presentadas. De non ser

precisa a realizacion deste tramite o concello emitira certificacion nese sentido e, en

consecuencia, que se cumpren todos os requisitos para que Augas de Galicia poida
licitar.

d) Asumir a condicion de 6rgano promotor e substantivo ante o érgano ambiental
competente e a realizar os tramites correspondentes, no caso de que o proxecto das
obras requira o seu sometemento a algun tramite de avaliacion ambiental. Neste
suposto, con caracter previo a licitacién das obras, o concello debera acreditar a
finalizacién da tramitacién ambiental correspondente. No caso de que a tramitacién
ambiental xa fose realizada, o concello asumird as obrigas ambientais posteriores &

entrega da obra.

No suposto de que non se poidan licitar as obras pola non concorrencia de todos os
requisitos esixibles pola normativa, Augas de Galicia poderd deixar sen efectos os
compromisos adquiridos no convenio, sen mais tramite que a comunicaciéon ao

concello.
3. Con caracter previo ao inicio das obras o concello obrigase a:

a) Pofer a disposicion de Augas de Galicia os terreos necesarios, libres de cargas e
gravames e co réxime urbanistico adecuado para a execucién das obras a que se
refiren as actuacions obxecto do convenio. De non ter acreditado & sinatura do
convenio a disposicién da totalidade dos terreos, o concello deberd tramitar o
correspondente procedemento de expropiacion forzosa. Neste suposto, con caracter
previo ao inicio das obras e en relacion cos bens afectados, o concello debera
acreditar o pago ou, no seu defecto, a consignacién na Caixa Xeral de Depdsitos da
Comunidade Auténoma de Galicia do depdsito previo & ocupacion e da

indemnizacion polos prexuizos derivados da rapida ocupacion.

b) Estar en posesion, de ser necesario para a execuciéon das obras, de todos os

permisos, licencias e autorizacién pertinentes.
4. Durante a execucidn das obras o concello asume as seguintes obrigas:

a) No caso de que durante a execucion das obras de referencia fora necesario

modificar o proxecto, o concello deberd remitir a Augas de Galicia a documentacion

que a entidade considere necesaria para a suUa redaccidén, previo requirimento.
Noutro caso, Augas de Galicia podera deixar sen efecto os compromisos adquiridos

neste convenio sen mais tramites que a comunicacién ao concello.
5. Unha vez executadas as obras o concello obrigase a:

a) Recibir as obras que se refiren e, como titulares delas, asumir a slia posta en servizo,
explotaciéon, mantemento e conservacién durante un prazo minimo de cinco anos
desde o pagamento final ao beneficiario, o que serd comunicado por Augas de
Galicia ao concello, de acordo co artigo 65.1 do Regulamento (UE) 2021/1060 do
Parlamento Europeo e do Consello, do 24 de xufio de 2021, polo que se establecen as
disposicions comuns relativas ao Fondo Europeo de Desenvolvemento Rexional, ao
Fondo Social Europeo Plus, ao Fondo de Cohesidn, ao Fondo de Transicién Xusta e ao
Fondo Europeo Maritimo, de Pesca e de Acuicultura, asi como as normas financeiras
para os devanditos Fondos e para o Fondo de Asilo, Migracion e Integracion, o Fondo
de Seguridade Interior e o Instrumento de Apoio Financeiro a Xestion de Fronteiras e

a Politica de Visados.

b) A utilizar as instalacidns executadas de acordo coa finalidade prevista.

CUARTA. FINANCIAMENTO EUROPEO E OBRIGAS DAS PARTES EN RELACION A
NORMATIVA REGULADORA DO FEADER

1. As actuacions de referencia estan baseadas no estipulado no Plan marco das actuacions
enmarcadas no PEPAC 2023-2027 en Galicia e financiadas polo Fondo Europeo Agricola de
Desenvolvemento Rural (Feader) da subintervencién 6872_05- Augas. Abastecemento e
saneamento, previo informe favorable da Autoridade xestion rexional; e no Plan anual de
actuacions de Augas de Galicia, no que se dispon a seleccion de operacions de cada ano en
funcién da valoracién obtida segundo a versién vixente dos criterios de seleccién de
operacions do PEPAC e executaranse de conformidade co estipulado no Regulamento (UE)

n°® 2021/2115 do Parlamento Europeo e do Consello, do 2 de decembro de 2021, polo que se

establecen normas en relacidn coa axuda aos plans estratéxicos que deben elaborar os
Estados membros no marco da politica agricola comun financiada con cargo ao Fondo
Europeo Agricola de Garantia (Feaga) e ao Fondo Europeo Agricola de Desenvolvemento

Rural (Feader), e polo que se derrogan os regulamentos (UE) n® 1305/2013 e (UE) n°

1307/2013, establece as normas que regulan os obxectivos xerais e especificos que deben
perseguirse coa axuda da Unién financiada no marco da politica agricola comun, os tipos de
intervencions e requisitos comuns para que os Estados membros persigan os ditos
obxectivos, asi como os plans estratéxicos da PAC que deben elaborar os Estados membros,
e que establecen as metas, as condicions das intervencions e a asignacidon dos recursos

financeiros, de conformidade cos obxectivos especificos e as necesidades recofiecidas.

Polo que se deberdn observar os criterios de elixibilidade, xestién, publicidade e control
propios dos documentos de programacién e da normativa comunitaria de aplicacién aos
FEADER. Respectaranse, polo tanto, as normas de subvencionabilidade do gasto do
Programa do fondo europeo citado, asi como as normas de informacién e publicidade
establecidas nas Guias de Publicidade e nas demais normas comunitarias que sexan de

aplicacion.

No caso de que a Comision Europea adoite decisiéns que impliquen correccions financeiras
e/ou descertificacions de fondos europeos, consecuencia de causas imputables & entidade
local ao ocasionar atrasos na execucién das obras ou pola incorrecta explotacién do

executado, o concello obrigase a asumir os ditos importes econdmicos.

2. As partes asumen as obrigas que lle corresponden conforme a normativa reguladora do

FEADER, en particular:

1. As de informacién e publicidade dispostas no Anexo Il do Regulamento de execucion
(UE) 2022/129, da Comision do 21 de decembro de 2021 polo que se establecen
normas para os tipos de intervencién relativos as sementes oleaxinosas, o algodoén e
os subprodutos da vinificacion en virtude do Regulamento (UE) 2021/2115 do
Parlamento Europeo e do Consello, asi como para os requisitos en materia de
informacioén, publicidade e visibilidade relacionados coa axuda da Unién e os plans
estratéxicos da PAC.

2. As relativas aos investimentos previstos no artigo 73 do Regulamento (UE) 2021/2115,
do Parlamento Europeo e do Consello, do 2 de decembro de 2021, polo que se
establecen normas en relacidn coa axuda aos Plans estratéxicos que deben elaborar
os Estados membros no marco da politica agricola comun financiada con cargo ao
Fondo Europeo Agricola de Garantia (FEAGA) e ao Fondo Europeo Agricola de
Desenvolvemento Rural (Feader), e polo que se derrogan os Regulamentos (UE)
1305/2013 e (UE) 1307/2013.

As copias en papel deste documento tefien a condicion

3. As estipuladas no Regulamento de Execucion (UE) 2022/128 da Comision do 21 de
decembro de 2021 polo que se establecen disposiciéns de aplicacién do Regulamento
(UE) 2021/2116 do Parlamento Europeo e do Consello sobre os organismos pagadores
e outros Organos, a xestidén financeira, a liquidacién de contas, os controis, as
garantias e a transparencia.

4. As previstas no artigo 65 do Regulamento (UE) 2021/1060, do Parlamento Europeo e
do Consello, de 24 de xuiio de 2021, polo que se establecen as disposicions comuns
relativas ao Fondo Europeo de Desenvolvemento Rexional, ao Fondo Social Europeo
Plus, ao Fondo de Cohesién, ao Fondo de Transicion Xusta e ao Fondo Europeo
Maritimo, de Pesca e de Acuicultura, asi como as normas financeiras para os
devanditos Fondos e para o Fondo de Asilo, Migracién e Integraciéon, o Fondo de
Seguridade Interior e o Instrumento de Apoio Financeiro a Xestion de Fronteiras e a

Politica de Visados.

QUINTA. OBRIGAS DE CARACTER ECONOMICO E REXIME DE FINANCIAMENTO

1. O investimento total das actuacidons obxecto deste convenio ascende a novecentos
sesenta mil oitocentos corenta e cinco euros con vinte e nove céntimos (960.845,29 €), coa

seguinte prevision inicial de anualidades de gasto:

Exercicio Importe
2027 294.248,43
2028 588.496,86
2029 78.100,00
Total 960.845,29

2. Os gastos que se xeren en execucion deste convenio terdn o seguinte financiamento:

a) o concello achegara o 20% do custo total da actuacién obxecto deste convenio que
ascende a cento noventa e dous mil cento sesenta e nove euros con seis céntimos

(192.169,06 €), segundo o calendario de pagos previsto no apartado 1 da clausula sexta.

b) Augas de Galicia achegara o 80% do custo total da actuacion obxecto deste convenio
para as anualidades 2027, 2028 e 2029, que ascende a setecentos sesenta e oito mil

seiscentos setenta e seis euros con vinte e tres céntimos (768.676,23 €), distribuido entre

as modalidades 1510 (gasto non elixible) e 1020, 3020 e 4280 (gasto elixible), tal e como se

indica nos apartados c) e d) seguintes.

c) o gasto non elixible serd a suma dos gastos en concepto de imposto sobre o valor

engadido (IVE), de taxa de direccién e inspeccion de obra e de taxa de direccion dos

contratos de servizo en materia de augas e infraestruturas dos contratos e financiarase da

seguinte forma:

Transferencia finalista do concello 192.169,06
FCA, canon de auga (1510) 1.281,23
Total do gasto non elixible 193.450,29

d) o gasto elixible, que supdn un total de setecentos sesenta e sete mil trescentos noventa
e cinco euros (767.395,00 <€), sera financiado pola Unién Europea mediante unha
transferencia de capital da conselleria & que estea adscrita Augas de Galicia, pola Xunta de
Galicia e polo Ministerio de Agricultura, Pesca e Alimentacién, mediante transferencia de

capital da conselleria @ que estea adscrita Augas de Galicia, do seguinte xeito:

- Pola Union Europea a través do Fondo Europeo Agricola de Desenvolvemento Rural
(FEADER), nun 60%, no marco da intervencion 6872_lnvestimentos en servizos basicos en
zonas rurais, do Plan estratéxico da PAC 2023- 2027 (Subintervencion 6872_05 Augas.
Abastecemento e saneamento).

- Pola Xunta de Galicia nun 28 %.

- Polo Ministerio de Agricultura, Pesca e Alimentacién nun 12%.

ANOS MOD 1020 | MOD 3020 | FEADER 4280 ELIXIBLE
2027 65.801,79 28.200,77 141.003,82| 235.006,38
2028 131.603,58 56.401,53 282.007,66 470.012,77
2029 17.465,24 7.485,10 37.425,51 62.375,85
TOTAL 214.870,61 92.087,40 460.436,99| 767.395,00

« Na modalidade 1020 recéllese o importe cofinanciado pola Xunta de Galicia do gasto

elixible

« Na modalidade 3020 recéllese o importe cofinanciado polo Ministerio de Agricultura,

Pesca e Alimentacion do gasto elixible

« Na modalidade 4280 recéllese o importe cofinanciado pola Unién Europea a través do

Fondo Europeo Agricola de Desenvolvemento Rural (FEADER)

3. En todo caso, o concello asumird o 20% do gasto definitivo derivado da execucién dos

contratos tramitados para a correcta execucidon das actuacidons conveniadas (obra,

asistencia técnica a direccion de obra, seguridade e salde e todos aqueles que a direccion
de obra nomeada considere necesarios para a sUa correcta execucion), incluidas as

variaciéns econdmicas, & alza ou & baixa, orixinadas por modificacions (que inclie a

redaccion de proxecto do modificado), revisidons de prezos, liquidacidons dos contratos ou
posibles indemnizacidns aos contratistas derivadas do cumprimento da vixente normativa

sobre contratos do sector publico.

4. Na contabilidade de gasto de Augas de Galicia deberadn diferenciarse as distintas
modalidades de gasto para poder realizar un adecuado seguimento contable das fontes de

financiamento do convenio.

5. Unha vez adxudicados todos os contratos necesarios para cumprir co obxecto deste
convenio, Augas de Galicia podera liberar o saldo non comprometido para a execucién dos

ditos contratos.

6. Durante a execucion do gasto, Augas de Galicia contabilizara o gasto na conta financeira
230 investimentos xestionados para outros entes publicos. Unha vez se entregue a
infraestrutura ao concello, a efectos da sua baixa no inventario de Augas de Galicia,
trasladarase o gasto acumulado mediante asento contable & conta financeira 6556

transferencias de capital a corporacions locais.

7. Augas de Galicia asume os compromisos econdmicos que se deriven da execucién das
obras segundo a previsidn inicial de anualidades de gasto, sen prexuizo dos pagos que debe

realizar o concello consonte ao indicado na clausula seguinte.

8. En funcién das suas dispoiibilidades, Augas de Galicia poderd substituir total ou

parcialmente o financiamento da Xunta de Galicia por fondos propios da entidade.

SEXTA. COMPROMISO DE FINANCIAMENTO DO CONCELLO

1. O Concello asume o compromiso econdmico de pagar cento noventa e dous mil cento

sesenta e nove euros con seis céntimos (192.169,06 €), de acordo co seguinte calendario de

pagos:
Ano Importe
2027 58.849,69
2028 117.699,37
2029 15.620,00
TOTAL 192.169,06

2. Para o financiamento deste convenio, o concello achega a Augas de Galicia a

documentacion contable que acredita a disposicidon de crédito adecuado e suficiente, tanto

E As copias en papel deste documento tefien a condicion

da anualidade corrente como das anualidades futuras. Unha vez asinado o convenio, e como
requisito previo a licitacion do contrato de obra, o concello achegara a Augas de Galicia a
documentacién contable en fase de disposicién de gasto (fase D) que recolla a sta achega

econdmica, tanto da anualidade corrente como das anualidades futuras.

3. O concello realizara o pagamento das anualidades previstas no cadro do punto 1 no
ultimo trimestre de cada exercicio. No suposto de incumprimento dos compromisos
financeiros asumidos polo concello, os importes non satisfeitos consideraranse débedas
vencidas, liquidas e exixibles para os efectos de compensaciéon con cargo ao Fondo de
Cooperacion Local, de conformidade co establecido na disposicién adicional décimo novena

da Lei 9/2010, do 4 de novembro, de augas de Galicia.

4. Augas de Galicia comprométese, ao final de cada exercicio, a remitir ao concello a
documentacién xustificativa do gasto efectuado que incluira as certificacidéns, os

xustificantes de pagamento e o certificado do gasto non elixible executado.

SETIMA. TITULARIDADE DAS OBRAS E POSTA A DISPOSICION

O concello adquirira a titularidade das obras de referencia e asumird a sua posta en servizo,
mantemento, explotacién e conservacidn xa que a execucién das obras de referencia trae
causa, en definitiva, do exercicio dunha competencia de caracter local e da sua vinculacion a
prestacion dun servizo tamén de competencia local, sendo a actividade desenvolvida por
Augas de Galicia de cooperacién técnica e econdmica, de acordo co establecido neste

convenio.

Augas de Galicia comunicara ao concello o remate das obras e a sua recepcidon en
conformidade e as pora & sua disposicion para o efectivo cumprimento das obrigas de

explotacion, conservacion e mantemento asumidas neste convenio.

O concello serd convocado previamente ao acto de posta a disposicidn, que se celebrara
seguidamente ao da recepcién das obras por Augas de Galicia, e a entrega documentarase
na acta que se emita a tal efecto asinada polos representantes de ambas administraciéns.

No suposto de que o concello non asista ao acto de posta a disposicion Augas de Galicia
podera cursar notificacion ao concello na que se deixe constancia do remate das obras e da

sua recepcion en conformidade, pofiéndoas a sua disposicion. A recepcion desta notificacion

equivalera @ entrega das obras e o concello resultara responsable da sua explotacion,

conservacion e mantemento a partir da dita data.

O anterior sera de aplicacién igualmente no caso de que se produzan recepcions parciais

das obras.

OITAVA. INEXISTENCIA DE RELACION LABORAL

A subscricion deste convenio non implica relacidon laboral entre os profesionais que
desenvolvan as actividades e a entidade publica empresarial Augas de Galicia, de tal xeito
que non se lle podera esixir responsabilidade ningunha como empregador, nin directa, nin

subsidiaria, polos actos ou feitos ocorridos no desenvolvemento deste.

NOVENA. COMISION DE SEGUIMENTO

Constituirase, a iniciativa de calquera das partes, unha comisién formada por dous

representantes de cada parte para desenvolver as seguintes actuacions:

a) Impulsar e avaliar o cumprimento deste convenio, propofiendo as actuacions que se

consideren precisas.
b) Interpretar, en caso de dubida, o contido do convenio.

c) Propoier as partes a resolucion das posibles controversias que puideran xurdir na

aplicacién do convenio.
Actuara como presidente un dos representantes de Augas de Galicia, con voto de calidade.

Esta comision reunirase as veces que se estimen oportunas para o cumprimento do

convenio.

Os membros desta comisidn de seguimento poderan asistir as reuniéns desta acompafiados
do persoal técnico que consideren oportuno. Ademais, cando se considere oportuno, a
comision de seguimento podera requirir a asistencia técnica necesaria para a avaliacion e

analise das distintas cuestidns sobre as que deban adoptarse acordos.

DECIMA. NATUREZA DO CONVENIO

Este convenio de colaboracion ten natureza administrativa, rexendo na sua interpretacién e

desenvolvemento o ordenamento xuridico-administrativo.

Todo litixio, controversia ou reclamacién resultantes deste convenio ou relativo a este, &
sUa interpretacidn ou execucién, ao seu incumprimento, resolucién ou nulidade, resolverase

polos 6rganos da xurisdicion contencioso-administrativa.

DECIMO PRIMEIRA. VIXENCIA DO CONVENIO

O convenio terd efectos desde a data da sua sinatura e estendera a sua vixencia ata o 31 de
decembro de 2030. O convenio podera ser prorrogado previo acordo expreso das partes
adoptado con anterioridade a sua finalizacion de acordo co establecido no artigo 49 da Lei

40/2015, do 1 de outubro, de réxime xuridico do sector publico.

DECIMO SEGUNDA. MODIFICACION DO CONVENIO

Calquera modificacién no contido deste convenio, requirira acordo entre Augas de Galicia e

o Concello e tramitarase a través dunha addenda ao convenio.

Non obstante, non se considerard modificacion deste convenio a redistribucion das
anualidades de crédito inicialmente prevista no apartado 1 da clausula quinta que se
deriven do ritmo de execucion das actuacions, sempre que non se incremente o seu importe
global nin afecte ao calendario de pagos que asume o concello, previsto no punto 1 da

clausula sexta. Neste suposto estarase ao disposto no punto 4 da clausula sexta.

DECIMO TERCEIRA. EXTINCION DO CONVENIO
Sera causa de extincion automatica do convenio:

a) o cumprimento do seu obxecto
b) o transcurso do seu prazo de vixencia
Ese convenio tamén podera extinguirse por incorrer nalgunha das seguintes causas de

resolucion:

a) o mutuo acordo entre as partes asinantes

b) a inviabilidade da realizaciéon das actuaciéns descritas neste convenio, por causas
non imputables as partes

c) a inviabilidade financeira da actuacién como consecuencia de atrasos na licitacion
e/ou adxudicacion das obras.

d) que a Union Europea non cofinancie as obras a través dos seus Fondos Estruturais ou
de Investimento.

e) a necesidade de acadar os obxectivos de estabilidade orzamentaria e
sustentabilidade financeira, de acordo coa Lei 14/2013, de 26 de decembro, de

racionalizacién do sector publico autonémico.

A resolucién con causa nalgin dos supostos anteriores non levara asociada indemnizacién a

ningunha das partes.

Ademais, serd causa de extincidon por resolucién o incumprimento do contido do convenio
ou das obrigas establecidas para cada unha das partes, sen prexuizo da esixibilidade dos
danos e responsabilidades imputables ao causante, que, no seu caso, incluira a
indemnizacion que lle corresponda ao contratista como consecuencia da resoluciéon do
contrato ou demora no inicio ou execucién das obras. Neste suposto, antes da resolucion do
convenio, a parte que considera que se estd producindo un incumprimento deberd notificar
a parte incumpridora un requirimento cun prazo maximo para que leve a cabo os
compromisos que se consideran incumpridos e informard, achegando copia do citado
requirimento, & comisién de seguimento do convenio. Unha vez transcorrido ese prazo, se
persiste o incumprimento, a parte que dirixiu o requirimento notificara & outra parte a

concorrencia da causa de resolucion e entenderase resolto o convenio.

No suposto de que o convenio se extinga por causas imputables ao concello, as instalacions
executadas ata ese momento poranse a disposicién do concello, considerandose a tédolos
efectos entregadas ao concello titular das mesmas, con efectos liberatorios para Augas de

Galicia.

Asi mesmo, sera causa de extincion do convenio o suposto no que Augas de Galicia non
poida licitar ou executar as obras pola non concorrencia de todos os requisitos esixibles
pola normativa. Neste caso Augas de Galicia podera deixar sen efecto os compromisos
adquiridos no convenio, sen mais tramite que a comunicacién ao concello e sen prexuizo da

imputacion das responsabilidades que poida ter lugar.

Non obstante todo o anterior, se cando concorra calquera das causas de resoluciéon do
convenio existen actuaciéns en execucion, as partes, a proposta da comision de seguimento,
poderan acordar a continuacién e finalizacidn das actuaciéns en curso que se consideren
oportunas, establecendo un prazo improrrogable para a sua finalizaciéon. Neste caso,
durante o transcurso deste prazo, as cuestidns relativas 4 titularidade das obras e a cesién

da posesion rexeranse polo disposto na clausula sétima deste convenio.

DECIMO CUARTA. RESPONSABILIDADE POR INCUMPRIMENTO DO DEREITO DA UNION
EUROPEA

De acordo co previsto no artigo 5.4 do Real decreto 515/2013, polo que se regulan os
criterios e o procedemento para determinar e repercutir as responsabilidades por
incumprimento do Dereito da Unidn Europea, o réxime de obrigas e responsabilidades por
incumprimentos que conten este convenio, considerase instrumento axeitado para a

determinacién das correspondentes responsabilidades.

En particular, o concello obrigase a cumprir co establecido no artigo 65 do Regulamento
(UE) 2021/1060 do Parlamento Europeo e do Consello do 24 de xufio de 2021 polo que se
establecen disposiciéns comuns relativas ao Fondo Europeo de Desenvolvemento Rexional,
ao Fondo Social Europeo Plus, ao Fondo de Cohesion, ao Fondo de Transicién Xusta e ao
Fondo Europeo Maritimo, de Pesca e Acuicultura, asi como as normas financeiras destes
Fondos e para o Fondo de Asilo, Migracion e Integracion, o Fondo de Seguridade Interior e o

Instrumento de apoio financeiro a xestion de fronteiras e 4 politica de visados.

DECIMO QUINTA. PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo a proteccion das persoas
fisicas no que respecta ao tratamento de datos persoais e a libre circulacién destes datos e
polo que se derroga a Directiva 95/46/CE (Regulamento xeral de proteccion de datos), da
Lei Organica 3/2018, do 5 de decembro, de proteccion de datos persoais e garantia dos
dereitos dixitais e demais normativa vixente de aplicaciéon en cada momento en materia de

proteccién de datos.

DECIMO SEXTA. PUBLICIDADE

A sinatura deste convenio supord o consentimento expreso das partes asinantes para
incluir e facer publicos os datos persoais que consten no convenio e do resto de
especificacidons contidas nel, de conformidade co artigo 15 da Lei 1/2016, do 18 de xaneiro,
de transparencia e bo goberno e co Decreto 126/2006, do 20 de xullo, polo que se regula o

rexistro de convenios da Xunta de Galicia.

Este convenio é susceptible de financiamento no marco do Fondo Europeo Agricola de
Desenvolvemento Rural (FEADER) do Plan estratéxico da PAC 2023- 2027 e, polo tanto, os
beneficiarios deberdn cumprir coas esixencias de informacién e publicidade reguladas no
Anexo Il do Regulamento de execucion (UE) 2022/129, da Comision do 21 de decembro de
2021 polo que se establecen normas para os tipos de intervencion relativos s sementes
oleaxinosas, o algodén e os subprodutos da vinificaciéon en virtude do Regulamento (UE)
2021/2115 do Parlamento Europeo e do Consello, asi como para os requisitos en materia de
informacion, publicidade e visibilidade relacionados coa axuda da Unién e os plans
estratéxicos da PAC e na Instrucion ARX PEPAC 01/2023 Informaciéon, Publicidade e
Visibilidade.

DECIMO SETIMA. MEDIDAS ANTIFRAUDE

1. E de aplicacién a este convenio o Plan especifico de prevencién de riscos de xestion e
medidas antifraude da entidade publica empresarial Augas de Galicia, que pode consultarse

na seguinte ligazon:

https://augasdeqgalicia.xunta.gal/c/document_Llibrary/get_file?file_path=/portal-augas-de-

galicia/plans/resto_plans/PlanMedidasAntifraudeAugasdeGalicia.pdf.

2. Calquera persoa que tefa cofilecemento de feitos que poidan ser constitutivos de fraude
ou irregularidade en relacién cos proxectos financiados con cargo a fondos procedentes da
Unién Europea, como é o caso, poderd por os ditos feitos en cofiecemento do Servizo
Nacional de Coordinacién Antifraude (SNCA) da Intervencién Xeral da Administracién do
Estado, nos termos establecidos na Comunicacion 1/2017, do 6 de abril, do citado servizo, a

través da canle habilitada na web https://www.conselleriadefacenda.es/areas-

tematicas/planificacion-e-fondos/periodo-comunitario-2014-2020/medidasantifraude/snca-

olaf.

Sen prexuizo disto, tamén podera empregar a canle de denuncias sobre irregularidades ou
condutas de fraude que terd a sua sede no Sistema Integrado de Atenciéon & Cidadania

(SIACI) (https://www.xunta.gal/sistema-integrado-de-atencion-a-cidadania?langld=gl_ES).

A ligazéon a canle de denuncias é a seguinte: https://transparencia.xunta.gal/canle-de-

denuncias .

A canle, ademais da cidadania, podera ser utilizada polos empregados publicos para

Asinado por: VAZQUEZ MEJUTO, MARIA ANGELES

Cargo: Conselleira
Data e hora: 09/07/2026 14:47:23

presentar medidas de mellora dos procedementos ou das accidéns antifraude. Tamén na
canle poderanse denunciar incidencias que sexan realizadas por empresas ou por

beneficiarios de subvencidns.

A xestion da canle de denuncias correspondera & Direccion Xeral de Simplificacién

Administrativa e do Patrimonio.

3. A investigacién e tratamento das denuncias presentadas axustarase ao disposto nos
puntos 2.3.2 e 2.3.3 do Plan Xeral de Prevencidn de Riscos de Xestion e Medidas Antifraude

da Xunta de Galicia.

Sera de obrigado cumprimento a Declaracién de Ausencia de Conflito de Intereses (DACI).
Esta obriga débese aplicar nas diferentes fases do convenio a todas as persoas que

interveien no mesmo.

E para que asi conste, en proba de conformidade coas clausulas deste convenio, as partes

asinan electronicamente este documento

‘@sinado por: TORRES MADUREIRA, ANA PATRICIA

Cargo: Alcaldesa (Concello de Boboras)
Data e hora: 09/07/2026 12:18:15

As copias en papel deste documento tefien a condicit
de copia e seran verificables a través deste codigo.

